
Liite               Saamenkielinen käännös 

Nr 160 
 

Vuoigatvuohtaministeriija ásahus 
sámedikki válggain čuvvojuvvon meannudeamis 

Addojuvvon Helssegis 21 beaivve guovvamánus 2003  
————— 

 
Vuoigatvuohtaministeriija mearrádusa mielde ásahuvvo sámedikkis 17 beaivve suoid-

nemánus 1995 addojuvvon lága (974/1995) 40 c §:a vuođul, dakkárin go dat lea lágas 
1279/2002: 
 

1 § 
Sámedikki válggaid válgalogahallan dollo-

juvvo sámedikkis addojuvvon lága 
(974/1995) 25 §:s ásahuvvon vugiin oaid-
ninláhkai juohke sámiid ruovttuguovllu 
gielddas. Sámedikki válgalávdegoddi mear-
rida oaidninláhkai doallama dárkilut áiggis ja 
daid báikkiin, gosa válgalogahallan biddjo-
juvvo oaidninláhkai. 

Válgalogahallama oaidninláhkai doallamis 
galgá gulahit almmuhusain, mii olggosaddo-
juvvo válgalávdegotti mearridan sámiid 
ruovttuguovllus almmustuvvan aviissain ja 
goittotge ovtta riikkadási aviissas. 

 
2 § 

Sámedikki válggaid evttohaslogahallama 
galgá almmustahttit farggamusat dan 
gárváneami maŋŋá 1 §:a 2 momeanttas oaiv-
vilduvvon aviissain.  

Evttohaslogahallan dollojuvvo válggaid 
áigge oaidninláhkai juohke sámiid ruovttu-
guovllu gielddas válgalávdegotti mearridan 
báikkiin ja lassin iešguđet jienastanbáikkis, 
juos válgabeaivve jienasteapmi ordnejuvvo.  

 
3 § 

Válggaid doaimmaheamis ja válgabeaivve 

jienasteamis, juos válgabeaivve jienasteapmi 
ordnejuvvo, galgá gulahit almmuhusain, mii 
olggosaddojuvvo 1 §:a 2 momeanttas oaiv-
vilduvvon aviissain maŋimustá guokte váhku 
ovdal válgadoaimmahusa álggaheami.   

 
4 § 

Válggain geavahuvvon jienastanlihppo 
galgá prentejuvvot vilges báhpárii. Bábir 
galgá leat šlája dáfus dakkár, ahte dat dorv-
vasta válgasuollemasvuođa seailuma. Jie-
nastanlihpos galgá oidnot čielgasit, mo dan 
galgá máhcastit oktii.  

Jienastanlihpo sturrodat galgá leat 148 x 
210 mm. Dan siskkobeallái galgá prentet ba-
jilčállaga, mii spesifisere válgga, mas lihppo 
geavahuvvo. Siskkobeallái galgá lassin pren-
tet rieggá, man čađamihttu lea 90 mm ja mii 
lihpo máhcastettiin oktii báhcá máhcas-
keahttá. Gasku rieggá galgá leat čielgasit 
oidnomis merken N:o dan evttohasa nummi-
ra merkema várás, gean buorrin jienasteaddji 
jienas háliida addit. Makkárge eará merke-
jumit jienastanlihpos eai oaččo leat.  

 
5 § 

Dát ásahus boahtá fápmui 28 beaivve 
guovvamánus 2003. 

Helssegis 21 beaivve guovvamánus 2003  

